
Pinuno man ng ingay at kontrobersiya pero 
naging mapayapa.

Nanatiling mapayapa ang paglalahad ng 
plataporma at pagdidiskusyon sa mga isyu sa loob 
at labas ng unibersidad ng mga Supreme Student 
Council candidates (SSC) sa Student Government 
(SG) noong nakaraang Meeting de Avance (MDA), 
Pebrero 22.

Binalot man ng kontobersiya ang paglipat 
ni dating BulSUOne at ngayo’y presidential bet ng 
STAND BulSU Krizia Galvez mula College of Ed-
ucation (CoEd), binigyan ng linaw ng bawat parti-
do ang mga iba’t ibang isyu sa nasabing programa 
at sa isinagawang interviews ng Pacesetter.

Paglipat ng partido

Bukod sa taunang tunggalian ng dalawang 
partido, naging kontrobersyal ang halalan ngay-
ong taon dahil sa naging paglipat ni Krizia Clar-
isse Galvez, ngayon ay pambato sa pagkapangulo 
ng STAND BulSU, mula sa kaniyang orihinal na 
partidong BulSUOne kung saan siya ay naging 
board member ng College of Education.

Nakatakda na dapat na tumakbo bilang 
gobernador ng CoEd sa ilalim ng BulSUOne noon 
si Galvez na dati nang nakikipag-usap sa STAND 
BulSU. Una raw niyang naisipang tumakbo bilang 
presidente ng SG nang hindi nabibilang sa anu-
mang partido.

Mga kandidato nagbigay linaw sa mga isyu;
MDA ng SG Halalan ’16 naisagawa ng maayos

Nina Tricia Cubillas, Grace Hernandez, Jeimi Aesquivel at Jann Medina

“I will run independently, ayon ‘yong sabi 
ko sa kanila [STAND BulSU] dati na mag-i-inde-
pendent ako. And then no’ng filing na, naisip ko, 
kung mag-i-independent ako, hindi ako pwedeng 
mangialam sa STAND. Mag-isa lang talaga ako 
dito. Hindi rin ako pwedeng mangialam sa Bul-
SUOne, so pa’no ko i-a-[apply] ‘yong advocacy ko 
na mag-isa [lang] ako, wala rin akong mga kasa-
mahan, so nakita ko ‘yong STAND BulSU as an 
avenue or as a tool [for it],” ani Galvez.

Umani ng batikos mula sa mga dating 
kapartido si Galvez dahil sa naturang paglipat 
niya. Ayon kay Galvez, tinuran siyang “traydor” 
at “uhaw sa posisyon” sa ilang Facebook posts 
na kaniya namang pinabulaanan. Hindi rin agad 
napagbigay-alam ni Galvez ang kanyang naging 
desisyon sa dating mga kapartido.

“Hindi [ako traydor]. Unang night ko pa 
lang na nakita ‘yong mga posts na ‘yon, syempre 
coming from my friends na tinuring ko na fam-
ily, s’yempre ayon, shocked. And then s’yempre 
nandiyan ‘yong pang-unawa kasi alam ko rin na 
may fault ako dahil hindi ko sila [BulSUOne] 
nasabihan ahead of time,” saad ni Galvez.

Dagdag pa ni Galvez wala raw siyang na-
kitang mali sa dating partido ngunit naging bu-
kas lamang sa kabilang partidong nagtiwala sa 
kaniya. Pinabulaanan naman ni Galvez ang mga 
paratang na ang kaniyang kolehiyo, bilang pan-

galawa sa may pinakamaraming estudyante sa 
BulSU, ay isang stratehiya ng partido. 

"Look, Aldrin [Umali] came from CAFA na 
maliit lang ‘yong population but then he estab-
lished a name. And then ako, oo sa CoEd lang ako 
pero ano naman ‘yong 3,000 at hindi ko naman 
makukuha lahat ng 3,000 na ‘yon. So it’s not a po-
litical strategy," sabi ni Galvez.

Paglilingkod sa marami o sa sarili

Kasalukuyang presidential bet si Aldrin 
Umali ng dilaw na partido  at huling taon na rin 
niya ito sa unibersidad samantala si Bise Pres-
idente Laurene Caparas ay may pagkakataon pa 
para sa susunod na taon upang tumakbo sa pag-
kapresidente kung kaya’t ‘di naiwasang tignan ito 
bilang isang political strategy ng partido.

Gayunpaman, idiniin ni Caparas na hindi 
ito isang istratehiya ng BulSUOne bagkus mas 
pinahalagahan ang serbisyo para sa mga estudy-
ante at hindi hinayaang tumimbang ang personal 
na interes ng mga kandidato ng kanilang partido.

“Leadership is where solidarity takes place 
so hindi  ako mag-isang kikilos dito. Naniniwala  
ako na ‘yong desisyon na ito ay para dalhin din 
‘yong prinsipyo ng aming partido. Ayokong sa 
personal lang ako laging nagbabase, gusto ko  
‘yong sa perspective ko as a whole,” paliwanag ni 
Caparas.

Dagdag pa rito, isa rin sa nakaapekto sa 
desisyon ng bise presidente na tumakbong muli 
sa parehas na posisyon ay marahil sa mga nakita 
niyang mga kinakailangan pang ayusin sa uniber-
sidad at sa sistema.

“Do’n sa isang termino ko, nakita ko kung 
ano ba dapat ang ayusin. Para sa akin, naipakita 
ko sa estudyante na lumabas ako lalo na sa enroll-
ment process at masasabi ko do’n talaga ay wala 
sa posisyon kundi sa collective action ng bawat 
isa  sa amin,” giit pa niya.

Sa kabilang banda, binanggit naman ni 
Umali sa isang interview sa Pacesetter ang ilang 
mga bagay na agad na pagtutuunan ng pansin sa 
oras na maluklok sa posisyon. Aniya, mas tututu-
kan pa ang iba pang mga officers na mahahalal sa 
mga student councils.

Ito ay kaugnay sa isyu nitong kasalukuy-
ang academic year na maraming na-impeach 
mula  sa kanilang mga posisyon marahil sa hindi 
pakikiisa tuwing general assembly ng mga lider sa 
kabila ng mga paalala.

“Sa palagay ko kasi may mga officers na 
hindi na foresee kung gaano kahirap ‘yung pina-
sok nila and there are officers na nag-focus din 
do’n sa partido nila. Babase at babase pa rin tayo 
sa SG constitution and bylaws so it is written 
there na kung ano man ang iutos ng president that 
should happen,” aniya.

Ayon pa kay Umali, kahit na dumating din 
ang pagkakataong siya mismo ang magkakaso 
ng negligence of duty sa kanyang posisyon kung 
maupo man sa pagiging presidente, handa siyang 
harapin ang mga konsikuwensya at kahihinatnan 
nito.“I guess it’s not about the visibility but the re-
sult of your works. Ganito, kasi kung ordinaryong 
estudyante ka you cannot do something kasi wala 
ka namang power, you have to consult the LSC 
kasi kahit tatlong gobernador lang yung magtu-
lung-tulong na patalsikin ka, eh pwede kang tum-
alsik sa pwesto mo,” paglilinaw ni Umali.

Langgam kontra elepante

Isang tunggalian naman ang masasaksi-
han sa pagitan ng maliit at malaking kolehiyo sa 
buong BulSU na kinabibilangan ng mga presiden-
tial candidates na si Umali mula sa CAFA at Gal-
vez mula sa CoEd. 

Mayroong 1,600 ang bilang ng CAFA 
samantalang 3,961 naman ang populasyon ng 
CoEd. 

Sa kabilang banda, mayroon ding labanan 
ng mga kolehiyo pagdating sa mga vice-presiden-
tial bet ng parehong partido; Laurene Caparas ng 
BulSU One mula sa CoED, at si Ar-Jen Manlapig 
ng StandBulSU mula sa College of Arts and Let-
ters (CAL) kung saan may 1, 158 na bilang lamang 
ng mga estudyante ang huli.  

“Pinili kong tumakbo bilang isang 
bise-presidente, dahil ito ‘yong gusto ko. Kapag 
kasi gusto mo ‘yong isang bagay na ginagawa 
mo wala kang maiisip na iba pang dahilan kundi 
‘yong ginagawa mo,” ani Manlapig. 

Dagdag pa ni Manlapig na dating 
Bise-Gobernador ng CAL at ngayo’y tumatakbo 
bilang bise-presidente, bagaman katapat niya ang 

dati nang naging bise-presidente na si Caparas ay 
kampante pa rin siyang kaya niya higitan ang mga 
nagawa nito kung sakaling manalo. 

“Mahirap po kasing pantayan ang isang 
bagay pero kaya n’yo po s’yang higitan so sa pal-
agay ko po, hindi ko kayang pantayan ‘yong mga 
nagawa ni VP Laurene pero kaya ko po ‘yong higi-
tan,” paninigurado ni Manlapig. 

Iginiit din ni Manlapig na kung sakaling 
maluklok ay nando’n siya bilang bise-presidente 
na may sariling paniniwala at hindi para laging 
ayunan o ayudahan kung anuman ang plano o 
balak ng magiging presidente. 

Plataporma o porma

Hindi rin pahuhuli ang mga senatorial 
candidates ng magkabilang partido. Iba't ibang 
plataporma ang inihahain para sa masang estudy-
ante tungo sa mas maayos na sistema.

Ilan sa mga inilatag ng mga tumatakbong 
senador mula sa BulSUOne na sina Jhapet Ray-
mundo, Patricia De Guzman at Jayson Baquiano 
ang pagpapalakas ng pagkalat ng mga impor-
masyon na kinakailangang malaman ng mga es-
tudyante, pagiging transparent pagdating sa usap-
ing budget ng SG, at pagbibigay ng karagdagang 
suporta sa mga atleta at manlalaro ng BulSU.

“Transparency is my advocacy, ngayong 
taon ang plano ko ay mas malinaw, mas detalyado 
at mas walang dudang financial statement kung 
saan ito ay proposed online dahil ang mga estudy-
ante ngayon ay mas active sa social media plus 
lahat ng resibo ay makikita nila as proof na iyon 
talaga ang ginastusan,” ani De Guzman. 

Dagdag pa rito, nais din nilang maging 
bukas sa lahat ng mga organisasyon sa loob ng 
unibersidad, kung saan anumang problemang 
kinakaharap ay maaaring ilapit sa kanila ng mga 
estudyante. 

Samantala, sa panig naman ng STANDBul-
SU na sina Rinette Sebastian, John Raven Baldivi-
no, Rowell Demdam at Kath Lapid, layunin nila 
ipatanggal ang mga dubious fees, pagkakaroon ng 

grievance desk, pagtulong sa mga organisasyon at 
publikasyon sa buong unibersidad, at pagkaka-
roon ng konsultasyon sa bawat kolehiyo. 

“Ako ang magiging stand ng mga estudy-
ante tungkol sa mga isyu ng binabayaran natin 
tulad na lang ng every year may budget cut ang 
pagbibigay ng gobyerno sa ating university, 'yong 
pagtindig laban sa budget cut na hindi naman 
dapat nangyayari,” pahayag Sebastian. 

Magkaibang partido, iisa ang hangarin 

Pinangako ng dalawang partido ang pagka-
karoon ng kapayapaan sa loob ng sistema ng SG 
na walang partidong kinikilingan, trabaho lang.

Ito ay hango sa sinabi ng isa sa mga VP bets 
na si Arjen Manlapig mula STAND, “Ngayon po 
na nakita ko talaga ‘yong problema, bilang isang 
bise presidente ‘yon po ‘yong dapat laktawan ang 
pagitan. Ang nangyayari po kasi, kapag kakilala 
o ka-close, ang dali pong ibaba no’ng pera, pero, 
kapag po hindi kapartido, ewan ko lang po. Ayoko 
pong magsalita pero ‘yon po ang nararamdaman 
ko”

Sa salik ng serbisyo ay ang pangako kung 
paano ang magiging kanilang serbisyo sa pag-
susulong ng mga proyektong maghuhubog ng 
kakayahan ng mga BulSUan, gaya ng pagsasaad 
ni Umali (BULSUONE) ng transformational lead-
ership na ang pokus ay ang mga subordinates 
ng SG at ‘less goal projects’ dahil sa napipintong 
pagliit ng pondo ng SG dahil sa implementasyon 
ng K-12. 

Inihain naman ni Galvez ang pagiging stu-
dent-centered ng programa ng SG, “Dahil sa aking 
pakikipagusap sa ilang estudyante at miyembro 
ng SG nakikita lang daw nila ‘yong mga officers 
‘pag may projects, pero kumbaga, ‘pag sila na 
yong may kailangan, di sila agad natutugunan,” 
paglalahad ng presidential bet ng STAND 

Kanila ring pinagkaisahan ang pagsusu-
long ng ilang pag-amyenda sa ilang polisiyang na-
kasaad sa Student’s Handbook na mas higit pang 
ipinatupad sa administrasyon ni Presidente Gas-
con na gagawin ng dalawang partido sa mapayap-
ang paraan at pag-uusapang maigi sa lamesa.

HAMON NI ADRIANO. Sa kabila ng mga batikos sa mga nagawa ng termino ni SG 
President Carl Michael Adriano, isa-isa niyang binanggit ang kanyang mga napag-
tagumpayan at dinepensahan ang mga ibinabatong anomalya kalakip ang hamong 
maglabas ng mga pruweba sa kanyang President’s Report sa Meeting de Avance, ika-22 
ng Pebrero sa BulSU Heroes’ Park. Kuha ni Michael Locsin



Editoryal 3SG Elections 2016Pacesetter

Silang may mga sinasabi, 
ang mga walang nagawa. Kaming mga tinatawag 
na walang nagawa, ang tunay na nakipaglaban. 
Teka, sino ba talaga?

Umugong ang balita kamakailan lamang 
sa isyu tungkol sa campus repression patungkol 
sa pagbabawal ng banners at streamers . Gayun-
din ang naging isyu sa pagsusuot ng ripped jeans, 
leather shoes at mahahabang buhok para sa mga 
lalaki, hindi lamang sa Bulacan State University 
Main Campus gayon din sa mga satellite campus-
es nito na gumawa pa ng ingay at pumukaw ng 
atensyon ng mga netizens sa social media. 

Nagkaroon ng progresibong kalakaran sa 
loob ng unibersidad na pinangunahan ng Partido 
ng mga Demokratikong Mag-aaral (PDM) upang 
usigin ang nasabing pag-opresa sa mga karapatan 
ng masang estudyante na kalaunan ay nagkaroon 
ng diyalogo kay President Cecilia Gascon. 

Ayon din sa mga post ng nasabing pro-
gresibong grupo sa Facebook, na kahit pa may 
mga nakaupong mga lider-estudyante sa loob ng 
opisina ng Student Government (SG) ang PDM pa 
rin ‘di umano ang nanguna sa nasabing pagbaba-
go na natamasa ng mga estudyante. 

Ngunit bumwelta naman ang incumbent 
SG President Carl Adriano sa Meeting de Avance 
na ginanap noong Pebrero 22 na bago pa man 
lumabas ang nasabing isyu tungkol sa campus 
repression ay nagpadala na raw ang kaniyang ad-
ministrasyon ng mensahe kay Dean for Student 
Affairs Romeo Inasoria ukol sa nasabing isyu.

Ngayong sumapit na naman ang SG Ha-
lalan hindi maiiwasang magpahabaan ng listahan 
ang dalawang partido sa kung ano ang kanilang 
nagawa. Paulit-ulit. Walang palyang pagtaas ng 
kaniya-kaniyang kulay na tila ba nagiging tradi-
syon na sa unibersidad ang ganitong klase ng 
kampanya pagsapit ng Pebrero.

Makikita ang pagkahati-hati ng mga es-
tudyante kung saan dalawang kulay lamang ang 
dapat nilang suotin. Panandaliang kinalimutan 
na ang bawat isa ay nasa iisang unibersidad la-
mang kung saan ang bawat estudyante ay dapat 
nagkakaisa sa ikauunlad ng institusyon, hindi 
lang ng isa o dalawang partido. 

Ngunit sino nga ba ang tunay na may naga-
wa at napatunayan na, sino lang ang magaling sa 
panahon ng mala-pelikulang aksyon? Anong par-
tido nga ba ang pipiliin ng BulSUan? 

O ‘di kaya naman mas gugustuhin nila ang 
maging isa at buo ang masang estudyante para 
magkaroon ng sandigan ang bawat estudyante sa 

Paulit-ulit na kwentong turu-turuan at angkinan

loob ng SG?

Kagaya ng hindi matapos tapos na ingay 
ng dalawang partido, hindi rin matapos tapos ang 
listahan ng problema ng bawat estudyante. Mag-
kaiba ng prinsipyo at pinaglalaban ngunit may 
isang layunin at ito’y para sa bawat estudyante. 
Gasgas man pero maguumpisa ang pagbabago sa 
bawat sarili. 

Walang mangyayari sa pagrereklamo sa 
mga mahal na binabayaran, sa pila tuwing en-
rollment, sa pagpapalit ng academic calendar at 
ibang problema maaaring danasin sa susunod, 
kung ikaw mismo hindi gagawa ng aksyon na bu-
moto ngayong darating na Pebrero 24.

Walang mangyayari sa maagang pagtapos 
ng klase tuwing Meeting de Avance kung pipiliin 
lamang ng ibang estudyante na umalis kaysa ma-
kinig sa mga plano at pangako ng mga kandidato 
sa loob ng unibersidad. 

Wala ring mangyayari sa mga pinagpagu-

ran ng mga lider-estudyante na pangangampanya 
at pagkakaroon ng kaliwa’t-kanang pagpapahayag 
ng kanilang mga solusyon sa problema ng ma-
sang estudyante na silang magtatakda kung ano 
nga ba ang magiging tadhana ng mga nasabing 
kandidato. 

Suriin kung ano nga ba ang tunay na plat-
aporma na kayang gawin sa kanilang termino na 
walang bahid kulay ng ano mang partido o dahil 
kaibigan o kabaro, magkaroon ng malawak na kai-
sipan sa kung ano ang talagang dapat na kailan-
gan ng bawat estudyante.

Hindi natatapos sa pagboto ang karapatan 
at tungkulin ng bawat isa bagkus ito’y umpisa pa 
lang para itaas ang tunay na may magagawa. At 
ito ay ang bawat isa. Hindi lamang ang mga lid-
er-estudyante ang may kayang gawin kundi pati 
ikaw. 

Tama na ang turuan at angkinan. Umpisa 
na para sa tunay na aksyon na hindi lamang maki-
kita tuwing eleksyon.

sa isang ihuhulog ang mga sangkap 
ng politika. May matatamis na salita. 
Mapapait na patama. May nakakahalinang 
amoy ng plataporma na bubudburan ng 
mga nakakatakam na pangako. 

Hahaluin. Hahanguin.

Bibihisan ng mga nakaeengganyong 
dekorasyong makadadagdag sa gutom ng mga 
manunuod. Palilibutan ng mga kinabisadong 
batas at polisiya. Papatungan ng mga kasabihan 
at mga linya ng kung sinong propeta. Bibihisan 
ng mabubulaklak na salita at lalapatan ng naglal-
akihang mga ngiti.

Naaamoy mo na ba ang mga bagong paku-
lo at putahe nila? Dalawang kuponan. Labing-tat-
long makikipagbakbakan. Ang mga kandidato 
para sa Student Supreme Council, mga kusinero 
sa kampanyahan! Kaya’t BulSUan,  ihanda na ang 
mga kubyertos, maging mapanuri sa pagtikim, at 
lasapin nang mabuti ang bawat salitang kanilang 
ihahain!

Master Chef Contenders

Unahin natin ang pinakamainit na laban 
sa  pagitan ng isang Eba’t Adan na parehong 
matagal na ang karanasan sa lutuan. Parehong 
may politikal na pinagmulan. Parehong pamilyar 
na sa sangkap na hinahanap-hanap ng mga 
BulSUan.

Ang lalaki ay isang produkto ng College of 
Architecture and Fine Arts na ngayo’y senador at 
nag-aasam ng pinakamataas na posisyon, mula 
sa partidong BulSUOne- John Aldrin Umali. 

Sa ikalawang pagkakataon, muling 
maghahain ng panibagong putahe ang naturang 
senador, at ihahalo ang lahat ng kanyang maisa-
sangkap upang magwagi sa titulo. 

“Since mawawalan ng 1st year students, 
kaakibat no’n ang pagbaba ng pondo. So there 
should be less goal projects and mas kailangan 
nating tutukan ngayon ay to empower the LSC to 
defend their constituent kasi sila ‘yong pinaka-
malalapit sa mga estudyante.”

Sa kabilang kuponan ay isang babaeng 
nagsilbi sa College of Education bilang board 
member nitong taon, at ngayo’y nagnanais na 
punong maghain ng kakayahan niyang mamuno 
sa buong unibersidad, Krizia Clarisse Galvez, 
mula sa STAND BulSU. 

Naniniwala siya na bagaman baguhan 
pagdating sa pagluluto para sa buong unibersi-
dad, ang puhunang sangkap niyang kakayahan 
ang tutulong upang maisakatuparan ang mga 
nais niyang bagong timpla para sa masang 
estudyante. 

“Kung nagawa man natin sa College 
of Education, kaya rin nating gawin sa buong 
university, pinupursige nating gawin ito dahil 
wala ito talaga sa posisyon kung hindi nasa 
willingness to serve. Masasabi kong handa ako 
pagsilbihan ang buong Bulacan State University 
dahil ganoon na lang siguro ‘yong urge ko to 
serve the student body.” 

Buhat ang bawat pinaniniwalaan at 
subok na sangkap ng kani-kanilang mga partido, 
kampante ang dalawa na handa na silang maki-
pagsagupaan sa araw ng labanan, kung saan ang 
basehan ay mababatay hindi lamang sa angking 
galing at talino, kundi maging sa mga masang 
estudyanteng titikim sa kanilang inihain. 

Ito ang laro kung saan Si Eba ay laban kay 
Adan. Kaninong main course ang magwawagi?

Baguhan laban sa batikan

Maging sa pagluluto, hindi kailanman 
sukatan ang karanasan. Kahit gaano pa katagal 
sa larangan, kung may uusbong naman na pan-
ibagong putahe, may pagkakataong ito ang mas 
kumiliti sa panlasa ng masa. Sa pagkakataong ito, 
magwawagi ba ang may karanasan? O mananaig 
ang baguhan sa malakihang laban?

Bitbit ang pangalan ng kolehiyong 
kanyang kinabibilangan, ang College of Arts and 
Letters, taas-noong haharapin ng kumakandida-
tong bise presidente mula sa STAND BulSU na si 
Ar-jen Manlapig ang anumang hamong kanyang 
haharapin kung sakaling maluklok sa posisyon. 

Gaya ng kaniyang presidente, naniniwala 
siyang may sapat na rin siyang kakayahan na 
nakamtan bilang bise-gobernador ng kaniyang 
kolehiyo upang makamit ang titulong kaniyang 
ipinaglalaban. 

“Pinili kong tumakbo bilang isang 
bise-presidente, dahil ito ‘yong gusto ko, kapag 
kasi gusto mo ‘yong isang bagay na ginagawa 
mo wala kang maiisip na iba pang dahilan kundi 
‘yong ginagawa mo. Mahirap man pantayan ang 
isang bagay pero kaya n’yo po s’yang higitan, hin-

di ko kayang pantayan ‘yong mga nagawa ni Vice 
President Laurene pero kaya ko po ‘yong higitan.”

Sa kabilang banda, ang kalahok na may-
roong karanasan na sa paghanda ng maramihang 
mga putahe, ang kasalukuyang Bise-presidente 
ng Student Government, Laurene Caparas mula 
sa Kolehiyo ng Edukasyon. 

Tumatakbo sa ikalawang pagkakataon 
para sa parehong posisyon. Dala ang mga iha-
haing paniniwala at plano sa hinaharap para sa 
kapakanan ng kapwa estudyante. 

“Leadership is where solidarity takes place 
so hindi ako mag-iisa lang kikilos dito. Naniniwa-
la ako na ‘yong desisyon na ito ay para dalhin din 
‘yong prinsipyo ng aming partido, at ang isang 
tunay na student leader mas uunahin  ‘yung 
serbisyo at ‘yong kapakanan ng estudyante kaysa  
‘yong personal intentions.”

Isa lamang ang magwawagi sa paligsah-
ang ito. Dito malalaman kung kanino ang may 
pinakapatok na inihain at tunay na kara-
pat-dapat. Isang paligsahan kung saan magiging 
sukatan ang determinasyon at kagustuhan. 

Tagisan ng apat laban sa lima

Laban na ‘di lamang ng dilaw at asul. 
Laban na hindi na lamang ng pagiging Eba o 
Adan ang puhunan. Isang paligsahang apat laban 
sa lima.

Limang kusinero ang ibinida ng BulSU 
One sa pagka-senador. Isa na rito ay ang dating 
gobernador ng College of Industrial Technology, 
Joshua Garcia, na naglalayong ipagpatuloy ang 
mga naihaing progreso sa kaniyang kolehiyo.

“Nais kong ipagpatuloy ‘yong adhikain 
na sinimulan ko sa college ko. For six years, sa 
kabilang partido nanggaling ‘yong governor of 
our college and last year sinimulan ko ‘yong 
isang bagong sistema,” ani Garcia.

‘Di naman daw pagigiba sa paligsahang 
ito ang isa pang pambato ng BulSU One na si 
Shaira Dimagiba na nanggaling sa College of 
Criminal Justice and Education. Kung palaring 
manalo, nais niyang makalikha ng bagong puta-
he kung saan mapapagtibay ang mga student 
organizations sa BulSU.

“Para sa akin, ‘yong assessment ko sa 
organization, may org[anization] pero hindi 

Sinong sabaw at sinong malaman 
sa kampanyahan bago ang halalan?
Ni Jeimi Belleen Aesquivel at Grace Marie Hernandez

I

SG Cook Off

Sinong sabaw at sinong malaman 
sa kampanyahan bago ang halalan?
Ni Jeimi Belleen Aesquivel at Grace Marie Hernandez

sang taon na naman ang nakalipas.

Hindi mo na halos namalayan pa 
na matatapos na ang mga hell week ng 
taong-pampaaralan na ito. Hindi mo na 

napansing medyo sumikip na ang dalawang pares 
ng unipormeng dalawang beses sa isang lingo mong 
isinusuot. Hindi mo na nabilang kung ilang beses 
ka na ring sinita ng gwardya at nagpatay-malisyang 
may nag-text o tumawag bigla sa’yo dahil sa maling 
sapatos na suot mo. Isang taon na. Namalayan mo 
rin bang may presidenteng tumatayo sa Student 
Government?

May mga pangako at panata, mga pakulo 
at bentang linya. Dumaan na tayo diyan hindi ba? 
Pero sabi nga nila, lumingon tayo sa nakaraan. Kaya 
ngayon ay ating bubusisiin kasama ang ibang mata 
ng mga nakasalumuhang BulSUan na may iba’t 
ibang pananaw sa mga nagdaang buwan ng pa-
nunungkulan ni SG President Carl Michael Adriano 
kaya ang tanong na naglalaro sa isip ng karamihan, 
ang termino niya, ramdam mo ba?

“Okay lang. Ramdam naman ang progreso, 
kahit hindi gano’n kaperpekto, sapat na. Sana sa 
next na magiging presidente ay mas lalo pang 
mapakinggan ang boses ng bawat BulSUan. Kasi 
parang sa term ni Pres. Carl inasahan ko na sila ang 
magiging tagapagbago ng mga mali at mabagal 
na sistema na matagal nang dinadaing ng bawat 
estudyante sa BulSU, pero ‘di masyadong napagbig-
yan.” – Lean Chino Canaman, BSGE-IL

 “Do’n sa CICT, parang di ko ramdam na may 
SG. Ano ba nagawa nila?  Hindi ako satisfied. Sana 
‘yong next president, yo’ng praktikal walang talk 
shit. Free wifi sa buong BulSU! ‘Yong may internet 
connection na mabilis. ‘Tsaka mahal ng ID Sticker. 
Hindi ba nagawan ng paraan ni Adriano ‘yon?” - 
Cerck Zeus Cailipan ng BSIT 3B-G1

“Satisfied naman ako. Maganda naman ang 
improvement ng BulSU. Magaling ang set ng offi-
cers ngayon. Kaya ang inaasahan ko sa next na mga 
mailuluklok is mahigitan n’ya yo’ng mga nagawa 
ni SG President Carl Adriano at ng buong SG. New 
tactics and strategies gano’n.” - Samantha Mercado 
ng GE I-J

“Wala naman akong masyadong naramda-
man na pagbabago sa buong term niya. Parang 
gano’n pa rin. Ewan ko, baka ako lang or di ko lang 
napapansin. Sana lang ‘yong mga susunod, kayang 
manindigan para sa mga estudyante. Maging sen-
sitive sana sa kung ano talaga ‘yong mas kailangan 
aksyunan, ‘yong sa termino kasi ngayon parang 
ipinagpatuloy lang naman ‘yong mga nasimulan na 
dati pa, walang bago.” – Mariz Ortega ng BAB 2C 

“Para sa ’kin oo, kasi bilang isang SG Presi-
dent nagawa n’ya nman lahat ang tungkulin n’ya. 
Lagi s’yang nakikilahok sa lahat ng mga debate na 
meron sa BulSU ta’s nagawa n’ya naman ng maayos 
yung tungkulin n’ya nang bokal sa kalooban n’ya.” 
-Christine Isorena ng BSES-1A

“Sana more transparency. Paki-explain nang 
maayos 'yong mga binabayaran namin (e.g. dev fee, 
bakit ang mahal ng ID sticker). Sana tuluy-tuloy na 
maging maayos 'yong enrollment system. More proj-
ects na makabuluhan at makatutulong sa estudyante, 
huwag 'yung puro for fun lang (okay lang naman 
ang purely fun pero not all the time). Kaya hindi ako 
masyadong satisfied sa term ni Carl.” –  Charisse 
Mercado ng BAJ3A

“Sino po ba ang SG President? Hindi ko po 
siya kilala, sorry.” –Bryan Carino ng ATC 1H G2

“Kasi since 4th year na kami okay naman kami 
sa senators lalo na no’ng sa enrolment, but sa SG 
president di ko kasi siya feel nong enrolment kaya 
ewan ko lang. Siguro kung ‘yong senators na-feel 
namin sana mas mafeel naming yung president ng 
SG”- Roanne Kapampangan ng Bs Psychology 4D

“Hindi ko masasabing totally satisfied ako 
pero kahit papaano mayroon siyang napakita at saka 
nabago ‘yong sistema ng enrolment dahil mas maay-
os siya at nakakakitaang may ilang pagbabago dito  
ang BulSU. May nasimulan na si Adriano, sana ipag-
patuloy niya at sa susunod sana mas mag-isip siya ng 
mas better at mas made-develop ang BulSU na mas 
maganda,”- Wency Gonzales ng Psychology 4D

“Oo naman. Kahit na ‘di ko masyadong ram-
dam ‘yon pero nakikita ko namang nage-exert siya ng 
effort do’n lalo kapag may activities ang school lagi 
ko siyang nakikita do’n para sumuporta.”- Charmaine 
Sapatha ng CCJE 2C

“ Dito sa Bustos Campus naramdaman naman 
naming si Adriano. Pumupunta naman siya dito 
kapag may mga activities kami at kapag may mga 
problema kaming idinudulog sa kanya, inaaksyonan 
naman niya agad. Very approachable siya.” –Angelica 
Canimo, BSEd 4H

“ Dito sa Meneses Campus hindi nam-
ing siya gaanong naramdaman. Madalang 
kasi siyang pumunta dito, siguro no’ng en-
rolment lang. Pero hindi ko siya nakikitang 
bumibisita kapag may mga events kami, 
baka busy siya sa main o kaya naman 
hindi lang talaga niya priority ang mga 
satellite campuses.” –Gierly Garcia, 
BSBA 3B

Hati man ang mga opinyon ng 
sambayanang BulSUan at sari-sari 
man ang mga komento sa mga 
nagawa ng termino ni Adriano, ang 
mga inumpisahan at ipinagpatuloy 
niyang gawain progreso man o suli-
ranin ay muli na namang sasaluhin 
at ipagpapatuloy ng susunod na 
maluluklok sa kanyang kinalalagyan.

Wala mang kasiguraduhan 
ang mga susunod pang kabanata 
ay mayroong iisang sigurado sa 
paninilbihan ng kahit sino pang 
susunod na pangulo - ang hatol ay 
nasa kamay pa rin ng publiko, nasa 
kamay mo.

Ni Jennifer De Guia at Ronaldo Magsakay
Ramdam ba ang Termino ni Carl Adriano?

Hatol ng Husgado

I

Panahon na naman ng eleksyon.

Panahon para sa bagong pag-asa, bagong pangako 
at mga mabulaklak na salita. Panahon para sa pagtupad 
sa mga binitawang letra, pagsulong ng interes at patuloy 
na pagtindig para sa masa. Pero higit sa lahat, ngayon ang 
panahon para burahin ang noon at luma. Tara na, tayo ay 
gumuhit ng bagong mukha ng pulitika.

Maraming nagsasabing ako ay isang "traydor", 
"uhaw sa posisyon", at "na-brainwash". Kaliwa't kanang 
pagpukol na madalas na inililinya sa pagtakbo ko sa 
ilalim ng partidong hindi ako noon kabilang. Lubos na 
masakit na marinig ito mula sa mga taong minsan ko 
nang nakatrabaho, nakasama, at tinuring na pamilya – 
mga taong akala kong lubos kong kilala at, gayundin, 
akala ko'y ako ay kilala rin nila.

Kakaunti lang ang nakakaunawa sa adhikain at 
dahilan ko sa pagtakbo. Subalit ang kakaunti na ito ang 
nagpapalago't nagpapatibay ng espiritu kong lalong mag-
silbi, maglingkod, magbigay boses, tumayo at lumaban 
para sa minamahal kong Bulacan State University.

Ano ba ang kayang gawin ng isang board member 
ng Kolehiyo ng Edukasyon? Para sa 'yo, at para sa inyong 
lahat na mga masang estudyante, gasgas man at luma, 
lahat po ay susubukin kong kamtan. Makakaasa kayong 
ako ay kikilos ayon sa interes ng nakakarami at hindi ng 
isa o dalawang pangkat lang. Tayo ay titindig sa tunay na 
isyu ng bayan – isang lider-estudyante na magsusulong 
ng karapatan at kagalingan ng mga estudyante, kaguruan, 
at kawani ng ating pamantasan.

Subalit wala sa aming mga kandidato ang simula 
ng pagbabago. Bagkus ito ay nasa kamay niyo, sa kamay 
ng mga matatalinong botante na guguhit ng mga pan-
galang magsisilbing boses nila at kakatawan sa kabuuan 
ng konseho. Kaya't ikaw, oo ikaw nga, inaanyayahan 
kitang gamitin ang karapatang mong bumoto. Ang kara-
patan mong maghalal ng isang lider. Ang karapatan mong 
magpahayag ng iyong pakikilahok. At ang karapatan at 
kakayahan mong tuparin ang mga pangarap natin para sa 
ating pamantasan.

Hinto na tayo sa mahabang taung batuhan ng 
putik, siraan ng personalidad, at pagsabong ng dalawang 
kulay. Nawa’y ang unang hakbangin nating magkaisa't 
magbuklod ay mag-alab sa ating pamantasan. Bahagi 
kayo sa laban at hamong ito. Kayo ang tunay na lakas ng 
STAND BULSU - SANDIGAN!

Presidential Candidate - StandBulSU

Bagong Mukha
Krizia Clarisse Galvez

Panahon na para sa 
pagtupad sa mga binitawang 

letra, pagsulong ng interes 
at patuloy na pagtindig para 
sa masa. Pero higit sa lahat, 

ngayon ang panahon para 
burahin ang noon at luma

“

Doubt sees a mountain no way around 
it, faith sees a victory no doubt about it. Fear sees 
the ceiling, hope sees the stars. Love, be the light 
inside of our hearts.

Let's take away our limitations. Let Him 
flood our hearts with expectations and believe 
that there's nothing He cannot do. Many people 
might think that I'm on the verge of losing my 
mind to get into this chancy battle with the real-
ity that it may damage my academics badly. I am 
placing everything that I have at risk, knowing 
that the future is plainly unpredictable. But for 
me, one thing is for sure: this is not just my battle. 
This is a crusade that I will be taking with my 
family. This is a devotion that I will be sharing 
with a lot of friends and colleagues. This is an 
advocacy that I will be promoting with you all. 
This is a venture that I will be carrying out with 
Him. This is a battle of us all—a battle we have 
triumphed since the very beginning.

Hebrews referred to the number seven 
to be the perfect number—a number which 
represents potency and superiority. Seven colors 
of the rainbow, seven major chords, seven major 
notes, seven days in a week, seven continents—
these and the rest have shown us how such a 
simple representation could yield a firm concept 
of solidarity, and of power. Even Dr. Jose Rizal 
was the seventh among his siblings. That's why 
it turned out to be my favorite number. Coinci-
dentally, here I am—raising the flag of the yellow 
lineage as its seventh standard bearer. Here I am 
today, seventh of the few who chose to take the 
road less traveled. But just like any other BulSU-
an, I am no extraordinaire. I am just an ordinary 
college student who simply wanted to continue 
what those men and women of conviction have 
started fighting for.

The first time I laid my feet on the grounds 
of Bulacan State University, I was firm with what 
I really wanted: to finish Architecture with flying 
colors. All I ever envisioned to happen is to walk 

with my mom up on the stage and receive the 
sweetest fruit of our collective hard work. I had a 
clear end in my mind back then. I NEVER imag-
ined myself being on the spotlight of leadership, 
again. But everything just proves that one could 
never expect what God keeps in store for him.

The recent turn of events immersed me 
into a kaleidoscope of memoirs. I can vividly 
recall how it felt competing in the Krokis com-
petition, an annual contest being conducted by 
The United Architects of the Philippines Student 
Auxiliary (UAPSA). Filled with much determina-
tion, I worked on my plates for almost four hours, 
my boards shaking out of mixed exhaustion 
and anxiety, until the proctor declared time 
was already up. Frustration engulfed me in an 
enormous blanket of disappointment because 
the plates I was working on were only half-done. 
It started to dawn on me that an amount of time 
will never be enough to get things done. Or so it 

seems.

This same instance made me realize quite 
a number of things. One is that in our lives, we 
will encounter a lot of challenges that will dare 
the inner victors in us. The struggles will never 
be easy. Whoever told it would be, anyway? 
But there will certainly be people who would 
lift us from the abysses of what seemed to be 
failures. The following week, the professor who 
was in-charge in Krokis announced that we may 
still continue to work on our plates; but even 
so, the extension was still inadequate for me to 
finish the task. I was close to the veneer line that 
separated determination from merely giving up. 
At that time, one of my classmates helped me fill 
in the parts that were still undone. It was quite re-
lieving to know that time was not the issue—that 
time is never diminishing, but we are. We will 
never be enough to tackle a certain undertaking. 
We will always need the help of other people to 
fill in our inadequacies.

I managed to emerge victorious in that 
contest. I never really expected. But the flow of 
circumstances allowed me to savor the winning 
moment. It was indeed momentous; and it was 

We are 
Limitless

John Aldrin Umali
Presidential Candidate, BulSU-ONE

sundan sa pahina 8...
Being of service to 
others allowed 
me, not only 
to do different 
things, but 
to do things 
differently. I 
cannot be more 
fulfilled

“



spread ‘yong benefit niya sa bawat estudy-
ante ng college, parang ‘yong estudyante kasi 
nag-e-expect from the organization ng tulong. 
Magiging bukas po ang SG para sa mga unrec-
ognized organization[s],” saad ni Dimagiba.

Samantala, pagkalat naman ng impor-
masyon ang nais ihanda sa hapag ng isa sa 
mga bagong mukha sa eleksyon na si Jhapet 
Raymundo, incoming sophomore, mula sa 
College of Arts and Letters. 

“Magtatayo ako ng isang website kung 
saan hindi na malilito ang mga estudyante 
kung saan ba sila dapat tumingin at kung saan 
ba sila dapat pumunta para makita ‘yong hi-
nahanap nila. Magiging boses ako ng students 
upang mas maklaro ang paghahain ng mga 
information through social media, texting, at 
bulletin boards,” sabi ni Raymundo.

Mula naman sa College of Home 
Economics ang ikaapat na pambato. Dating 
bise gobernador ng kaniyang kolehiyo si Patri-
cia de Guzman na nagnanais na mas maging 
transparent ang mga pinansyal na dokumento 
ng SG.

“Transparency is my advocacy. Ngay-
ong taon ang plano ko ay mas malinaw, mas 
detalyado at mas walang dudang financial 
statement kung saan ito ay proposed online 
dahil ang mga estudyante ngayon ay mas 
active sa social media plus lahat ng resibo 
ay makikita nila as proof na iyon talaga ang 
ginastusan.”

Dating atleta naman ang huling manok 
ng BulSU One na si Jayson Baquiano, mula sa 
College of Engineering, na nais pang hainan 
ang mga atleta at manlalaro ng unibersidad.

“Kulang ang budget [para sa mga 
atleta]. Kaya ang gagawin ko siguro, I will give 
the athletes more than what they want. I am 
willing to give away some of the funds of the 
Student Government to serve as incentives to 
the athletes at mga nagbibigay ng karangalan 
sa university.”

Ang kabilang panig naman ng STAND 
BulSU ay binubuo ng apat na aspiring leaders 
na nanggaling din sa iba’t ibang kolehiyo. Isa 
na rito ay si John Raven Baldovino na dating 
gobernador ng College of Social Sciences and 
Philosophy.

“Gusto kong magkaroon ng grievance 
desk sa bawat kolehiyo upang makalapit nang 
madali ang mga mag-aaral upang sabihin ang 

ang kinakausap lang nila ay ang mga kaibigan 
nila, kailangan nila ng officer na magiging 
sandigan nila at boses.”

Ang pinakabata namang pambato na si 
Rinette Sebastian, dating gobernador mula sa 
Laboratory High School, ay nais maghain ng 
kasagutan sa mga kwestyonableng bayarin ng 
unibersidad.

“If ever man na ako ay maupo bilang 
senator, ako ang magiging stand ng mga es-
tudyante tungkol sa mga isyu ng binabayaran 
natin tulad na lang ng every year, may budget 
cut ang pagbibigay ng gobyerno sa ating uni-
versity, 'yong pagtindig laban sa budget cut na 
hindi naman dapat nangyayari.”

Layunin namang tumulong sa mga 
publikasyon at organisasyon ang nasa recipe 
ni Rowell Demdam, na dating punong pat-
nugot ng The Engineers, ang publikasyon ng 
College of Engineering.

“Ang plataporma ko po ay tulungan 
ang mga publikasyon [at] mga organisasyon. 
‘Di lamang po ‘yong sa [bawat] colleges kundi 
pati buong campus. Ang gusto [ko] ay magka-
roon ng pakikipag-abot kamay at paglalaan ng 
tulong pinansyal.”

Muli namang sumasabak sa ikalawang 
pagkakataon sa pagka-senador si Kat Lapid 
na mula sa College of Science na naglalayong 
maibahagi ng maayos ang pondo ng mga 
sangkap pang-progreso.

“Alam ko naman sa sarili ko na ginawa 
ko ‘yong pagkapanalo ko dahil determinado 
ako, na nandito ako para i-serve talaga ‘yong 
students, hindi lang sa puro ganda. Kung ma-
nanalo man akong senador muli, gusto kong 
magkaroong ng konsultasyon bawat colleges, 
kung ano nga ba ‘yong gusto nila na gawing 
projects.”

Panlasa mo ang sukatan. Ikaw ang 
huhusga sa samu’t saring putaheng inihanda 
nila. Ikaw ang pipili ng kaaya-aya at naka-
kabusog na serbisyo para sa kapakanan ng 
bawat estudyante. Nasa sa’yo ang susi sa 
paghahalal ng kusinerong maghahain ng 
hindi lamang puro sabaw kundi progresong 
malaman at pagbabagong masustansya buong 
taon. Tandaan na hindi lahat ng maganda sa 
unang tingin ay masarap nang maituturing.

Ngayon, nakapili ka na ba ng putaheng 
kakainin?

to no soon that the UAPSA eyed me to be one of their 
officers. I became the Internal Director the follow-
ing year and continued to be the Vice President for 
Programs and Development the next fiscal year of the 
UAPSA- BulSU Chapter.

We became subjected to the inevitable issues. 
We came to face challenges that aimed to deter our 
leadership skills. But everything turned out to be the 
heating process that brought out the brilliance in us. 

I never really cared about the Student Govern-
ment because all I wanted to happen is to graduate. 
Plus, I did think that they're too far to reach. Although 
I actively take part in the annual elections, and 
though I have supported a lot of brilliant people who 
gunned for certain positions in the Student Govern-
ment, I never grew interested to join SG… not until 
BulSU-ONE party list asked if I might run as Senator. 

I felt a strong sense of recognition and actually 
pictured that I am starting to embark on something 
significant and grabbed the opportunity. With a hand-
ful of things considered, I sailed on to the uncharted 
waters of the Student Government.

The culture of student politics in Bulacan State 
University was quite shocking. I was perplexed as the 
magnitude of the role of student leaders gradually 
sank in. It wasn’t all good. I felt the pressure and 
heard the many stories of how awful things could 
get. As recourse to the growing fear in me, I filtered 
everything. I just told myself to focus on the reasons 
why, in the first place, I accepted the challenge of 
becoming a servant of the students. Parties collide, 
ideologies contradict, but the real feud that I shall 
conquer is not for some specific party or group of 
persons—it is for the student body.

As I worked as one of the senators of the 
Supreme Student Council, I realized that the needs 
of the students change. My thirst for want of change 
intensifies and I was granted the opportunity to max-
imize my potential as I yearn to serve my co-BulSU-
ans. I have initiated change that started from within 
me and I was more than glad to have promoted 
leadership amongst my fellow BulSUans. Being of 
service to others allowed me, not only to do different 
things, but to do things differently. I cannot be more 
fulfilled.

The student government will always be an 
integral part of me. Now that I’m taking this leap 
towards a broader horizon—to becoming the next 
Supreme Student Council President—I take this chal-
lenge anew to surpass every weakness and convert it 
to strength, to exceed every threat and turn them to 
opportunities. And if this is God's plan for me, I will 
do my best to accomplish the mission—to lead, to 
love, to live.

My hopes are high that 2016-2017 will be an 
extraordinary year. This will be a year to make greater 
things come to life—another year to defy the status 
quo. I will take on this journey to encourage more 
officers—more people—not just to surpass what is 
expected of them but to become credible examples of 
Christ-likeness. I will move to light the fire and create 
within them a desire and not just a need to help the 
students. 

This year will be a year that we shall embrace 
the boundless opportunities and allow ourselves to 
stretch beyond our immeasurable dreams for our 
beloved schoolmates and University. We are limitless. 

